
e te nzavorro, e sgoleio, ca non songo quarche spizeca, speluorcio, formica de suorvo, ò de la lesena, commo te credisse mo tu, e po pe tè, me vrocioleio da ncoppa no soppigno, zompo da no scalantrone, me mbroscino dinto na chiaveca maiestra, e me sbalanzo da n’astreco, e se tu me vuoie, na spotazzella sola de bene, io te faccio no parro de scioccaglie co le zagarelle rose secche crammosine, na strasochiglia co le scisciole d’oro brattino, no ntruglio de christallo sbolluto pe branchiglio, e te ncigno na gonnella de frunne de lampazzo co lo verdocato, e chesso non è niente, ca te faccio pò ire dinto na carriola pe Napole commo na Contessa, co no manteglino de cannavaccio de Genoa nforrato de carta straccia co la concia de Romma co l’afreciello perciato, e la cemmosa mponta, e chello che chiù mporta mò, è ca subeto che tu arrive dinto lo funneco mio ashiarraie no banchetto, che nce porria magnare no Mparatore, e mprimma, ed antemonia no campanaro de puorco fatto ngratinato, no ciento puglione, idest na caionza co lo vruodo conciato, no pignato de torze strascinate co lo lardo adacciato, na ciaulella de fave ngongole, no sosciello, no piatto de sango co l’aruta, e pe retopasto na pizza de redita nfosa à lo mele, e na cesta po zeppa zeppa, chiena chiena, varra varra de cicere caliate, melashioccole, franferlicche, grisommole, soscielle, sorva pelose, fico pallare,

e pru-

